
				এই পাতাটির মুদ্রণ সংশোধন করা প্রয়োজন। 
& 8
রবীন্দ্র-রচনাবলী
বিকীর্ণ করেছিল এই আদিমবাণী
আকাশে আকাশে ।
হষ্টিযুগের প্রথম লগ্নে
প্রাণসমুদ্রের মহাপ্লাবনে তরঙ্গে তরঙ্গে দুলেছিল এই মন্ত্র-বচন ।
এই বীণাই দিনে দিনে রচনা করেছে স্বর্ণচ্ছটায় মানসী প্রতিম!
আমার বিরহ-গগনে অস্তসাগরের নির্জন ধূসর উপকূলে ।
আজ দিনাস্তের অন্ধকারে
এজন্মের যত ভাবনা যত বেদন
নিবিড় চেতনায় সম্মিলিত হয়ে
সন্ধ্যাবেলার একলা তারার মতো
জীবনের শেষবাণাতে হ’ক উদ্ভালিত
“ভালোবাসি ।”
সাতাশ
আমার এই ছোটো কলসিটা পেতে রাখি
ঝরনাধারার নিচে ।
বসে থাকি
কোমরে আঁচল বেঁধে,
সারা সকালবেলা, শেওলা-ঢাকা পিছল পাথরটাতে
পা ঝুলিয়ে ।
এক নিমেষেই ঘট যায় ভরে
তার পরে কেবলি তার কানা ছাপিয়ে ওঠে,

